
భక్తిరసశతకసంపుటము










	చ.	
అడవి జరించుపక్షులకు నన్నిటి కెవ్వఁడు మేఁత యిచ్చెనో

పుడమిని వృక్షసంతతికిఁ బూర్తిగ నెవ్వఁడు నీరుబోసెనో

పడఁతుల గర్భపిండములఁ బాలన యెవ్వరు చేసి రీవ కా

తడయక నన్ను బ్రోచుటకు దాతవు యా...



	 21





	ఉ.	
శ్రీశ పరాశరాదిమునిసేవిత భాస్కరవంశభూషణా

కేశవ వాసుదేవ సురభేదనివారణ వీరశూరలో

కేశ రమేశ దివ్యతరకీర్తి వహించిన శౌరి నీకృపన్

దాసునిఁ జేసికోవె నను ధారుణి యా...

	ఉ.	
శ్రీధర మేరుధీర మునిసేవిత కౌస్తుభవక్ష దుష్టదు

ర్యోధనవంశనాశనుత యోగి మురాంతక మాధవాచ్యుతా

భూధరధారి భక్తకులపోష సురార్చితతార్క్ష్యవాహనా

ఈధర ప్రేమతోడ నను నేలవె యా...

	ఉ.	
వాదము చేయఁగా నరులు వాక్యపరుండని యెగ్గు చేతురున్

మోదముతో భుజించునెడ ముందుగఁ బిల్తురు తిండిపోతుగా

ఏదియుఁ బల్కకున్నయెడ నీతఁడు మూగని యెంచుచుంద్రుగా

నీదయ గల్గఁగా సుఖము నేర్పును యా...

	ఉ.	
తల్లియుఁ దండ్రియున్ మఱియుఁ దమ్ముల నన్నల మేనమామలన్

గొల్లగ బంధువర్గములఁ గూరిమిభార్యను మేనబావలన్

